
MALTA

QORTI TA' L-APPELL KRIMINALI

ONOR. IMHALLEF
LAWRENCE QUINTANO

Seduta ta' I-20 ta' Mejju, 2013

Appell Kriminali Numru. 293/2012

lI-Pulizija
Vs
Jason Camilleri

[I-Qorti,

Rat |-akkuza dedotta kontra I-appellant [detentur tal-karta
tal-identita™ numru 262775(M)] quddiem il-Qorti tal-
Magistrati (Malta) bhala Qorti ta’ Gudikatura Kriminali talli
meta b’diversi atti maghmulin minnu ukoll jekk fi zminijiet
differenti u li jiksru l-istess dispozizzjoni tal-ligi u jkunu
gew maghmula b’rizoluzzjoni wahda, ghax-xhur ta’ Jannar
2012 u Frar 2012, meta hekk ordnat minn xi Qorti jew
marbut b’kuntratt naqas li jaghti lil Karen Camilleri u/jew lil
uliedu s-somma ffissata minnn dik il-Qorti jew stipulata bil-
kuntratt bhala manteniment ghaliha u/jew ghall-ulied fi
zmien 15-il jum minn dak il-jum li fih skont dik |-ordni jew
dak il-kuntratt, ikollha tithallas dik is-somma.

Rat is-sentenza tal-Qorti tal-Magistrati (Malta) bhala Qorti
ta’ Gudikatura Kriminali tat-30 ta’ Mejju, 2012, li biha,
wara li rat l-artikoli 338(z), 18 tal-Kapitolu 9 tal-Ligijiet ta’
Malta, sabet lill-appellant hati u ghaldagstant
ikkundannatu gimghatejn detenzjoni.

[I-Qorti spjegat il-portata ta’ din is-sentenza lill-appellant.

Rat ir-rikors tal-appellant minnu pprezentat fis-6 ta’ Guniju,
2012, li bih talab li din il-Qorti joghgobha tirriforma s-
sentenza appellata billi tikkonferma I-ntija ta’ I-imputat izda
thassarha fil-parti tal-piena billi minflok tigi mposta piena
aktar ekwa ghac-cirkostanzi tal-kaz odjern.

Fliet I-atti kollha proc¢esswali.

Rat il-fedina penali aggornata tal-appellant esebita mill-
prosekuzzjoni fuq ordni tal-Qorti.

Rat illi -aggravju tal-appellant jikkonsisti fis-segwenti :

a. llli I-esponenti bir-rispett kollu u kif ser jigi sottomess
waqt it-trattazzjoni ta’ dan I-umli appell, umilment jemmen
li fil-kaz odjern jezistu fatturi li jimmilitaw favur
temperament fil-piena inflitta mill-ewwel Onorabbli Qorti;

b. i hekk kif jidher mid-dokument hawn anness
markat bl-ittra “B” |-esponenti anke ttenta diversi rikorsi
quddiem il-Qorti Civili Sezzjoni Familja sabiex ivarja skont
il-ligi s-sentenza moghtija mill-Qorti Civili Sezzjoni Familja
fit-8 ta’ Gunju 2011 ppreseduta mill-imhallef Noel
Cuschieri izda martu ma attenditx ghal ebda seduta;

C. lIli wara li kellha tinghalaq il-medjazzjoni kienet I-
gaghda finanzjarja tieghu li zammitu lura milli jkompli bil-
proceduri qudizzjarji necessarji sabiex jottjeni varjazzjoni
fis-sentenza msemmija;

d. lIli peress li |-esponenti prezentement jinsab bla
impjieg huwa Kkellu jirrikorri ghal huh sabiex jissellef
somma flus sabiex b’hekk seta’ jkopri I-arretrati fil-
manteniment vis-a-vis martu u wliedu u jkun jista’ jaghti
bidu ghal proceduri legali necessarji sabiex ivarja s-
sentenza msemmija hekk kif jidher fl-hawn annessa
skrittura privata markata bl-ittra “C”;

e. lli kontestwalment ma’ dan ir-rikors huwa pprezenta
talba lir-registratur tal-Qorti sabiex fil-mori ta’ Il-appell

jinbdew il-proceduri necessarji sabiex b’hekk ghal darba
ohra jittenta jvarja s-sentenza msemmija f'dak li ghandu
xjagsam mal-manteniment u dan kif jidher mill-hawn
annessa ittra markata bl-ittra “D”.

Ikkonsidrat

Li matul is-seduta tal-lum il-Qorti kienet mgharrfa mill-
parte civile li thallsu I-ammonti kollha dovuti , b’mod
partikolari dawk li ghandhom x’jagsmu mad-dati ta’ din i¢-
Citazzjoni.

Ghalhekk il-Qorti ged tirriforma s-sentenza moghtija fit-30
ta’ Marzu 2012, billi ged tikkonfermaha fil-parti fejn il-Qorti
sabet lill-appellant hati tal-imputazzjoni u ged tirriformaha
fejn ikkundannatu ghal gimaghtejn detenzjoni u minflok
ged tikkundannah ihallas ammenda ta’ €58.

